
॥ ಗಣಪತ್ಯಥರ್ವಶೀರ್ಷೋಪನಿಷತ್ ॥

ಓಂ ಭ॒ದ್ರಂ ಕರ್ಣೇ॑ ಭಿಃ ಶೃಣು॒ ಯಾಮ॑ ದೇವಾಃ । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾಃ ।

 ಸ್ಥಿ॒ ರೈರಂಗೈ॓ಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿಃ॑  । ವ್ಯಶೇ॑ಮ ದೇ॒ವಹಿ॑ತಂ॒ಯದಾಯುಃ॑  । 

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾಃ । ಸ್ವ॒ ಸ್ತಿ ನಃ॑ ಪೂ॒ ಷಾ ವಿ॒ಶ್ವವೇ॑ ದಾಃ । 

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿಃ॒ ಶಾಂತಿಃ॒ ಶಾಂತಿಃ॑ ॥


ಓಂ ನಮ॑ಸ್ತೇ ಗ॒ಣಪ॑ತಯೇ । ತ್ವಮೇ॒ ವ ಪ್ರ॒ ತ್ಯಕ್ಷಂ॒ ತತ್ತ್ವ॑ಮಸಿ । 

ತ್ವಮೇ॒ ವ ಕೇ॒ವಲಂ॒ ಕರ್ತಾ॑ ಽಸಿ । 

ತ್ವಮೇ॒ ವ ಕೇ॒ವಲಂ॒ ಧರ್ತಾ॑ ಽಸಿ । ತ್ವಮೇ॒ ವ ಕೇ॒ವಲಂ॒ ಹರ್ತಾ॑ ಽಸಿ । 

ತ್ವಮೇವ ಸರ್ವಂ ಖಲ್ವಿದಂ॑ ಬ್ರಹ್ಮಾ॒ ಸಿ । ತ್ವಂ ಸಾಕ್ಷಾದಾತ್ಮಾ॑ ಽಸಿ ನಿ॒ತ್ಯಂ ॥ 1 ॥

ಋ॑ತಂ ವ॒ಚ್ಮಿ । ಸ॑ತ್ಯಂ ವ॒ಚ್ಮಿ ॥ 2 ॥

ಅ॒ವ ತ್ವಂ॒ ಮಾಂ । ಅವ॑ ವ॒ಕ್ತಾರಂ॓ ಶ್ರೋ॒ ತಾರಂ॓ ದಾ॒ ತಾರಂ॓
ಅವ॑ ಧಾ॒ ತಾರಂ॓ವಾನೂಚಾನಮ॑ವ ಶಿ॒ಷ್ಯಂ । ಅವ॑ ಪ॒ಶ್ಚಾತ್ತಾ॓ತ್। 

ಅವ॑ ಪು॒ ರಸ್ತ್ತಾ॓ತ್ । ಅವೋತ್ತ॒ರಾತ್ತಾ॓ತ್। ಅವ॑ ದ॒ಕ್ಷಿಣಾತ್ತಾ॓ತ್। ಅವ॑ ಚೋ॒ ರ್ಧ್ವಾತ್ತಾ॓ತ್ । 

ಅವಾಧ॒ರಾತ್ತಾ॓ತ್ । ಸರ್ವತೋ ಮಾಂ ಪಾಹಿ ಪಾಹಿ॑  ಸಮಂ॒ ತಾತ್ ॥ 3 ॥

ತ್ವಂ ವಾ‰ಯ॑ಸ್ತ್ವಂ ಚಿನ್ಮ॒ಯಃ । ತ್ವಮಾನಂದಮಯ॑ಸ್ತ್ವಂ ಬ್ರಹ್ಮ॒ ಮಯಃ । 

ತ್ವಂ ಸಚ್ಚಿದಾನಂದಾಽದ್ವಿ॑ ತೀಯೋ॒ ಽಸಿ । ತ್ವಂ ಪ್ರ॒ ತ್ಯಕ್ಷಂ॒ ಬ್ರಹ್ಮಾ॑ ಸಿ । ತ್ವಂ ಜ್ಞಾನಮಯೋ 
ವಿಜ್ಞಾನ॑ಮಯೋ॒ ಽಸಿ ॥4॥

ಸರ್ವಂ ಜಗದಿದಂ ತ್ವ॑ತ್ತೋ ಜಾ॒ ಯತೇ । ಸರ್ವಂ ಜಗದಿದಂ ತ್ವ॑ತ್ತಸ್ತಿ॒ ಷ್ಠತಿ । 

ಸರ್ವಂ ಜಗದಿದಂ ತ್ವಯಿ ಲಯ॑ಮೇಷ್ಯ॒ ತಿ । ಸರ್ವಂ ಜಗದಿದಂ ತ್ವಯಿ॑  ಪ್ರತ್ಯೇ॒ತಿ । 

ತ್ವಂ ಭೂಮಿರಾಪೋಽನಲೋಽನಿ॑ಲೋ ನ॒ಭಃ । ತ್ವಂ ಚತ್ವಾರಿ ವಾ॓ಕ್ಪದಾ॒ ನಿ ॥ 5 ॥

ತ್ವಂ ಗು॒ ಣತ್ರ॑ಯಾತೀ॒ತಃ । ತ್ವಂ ದೇ॒ಹತ್ರ॑ಯಾತೀ॒ತಃ ।

ತ್ವಂ ಕಾ॒ ಲತ್ರ॑ಯಾತೀ॒ತಃ । ತ್ವಂ ಮೂಲಾಧಾರಸ್ಥಿತೋ॑ ಽಸಿ ನಿ॒ತ್ಯಂ । 

ತ್ವಂ ಶಕ್ತಿತ್ರ॑ಯಾತ್ಮ॒ಕಃ । ತ್ವಾಂ ಯೋಗಿನೋ ಧ್ಯಾಯಂ॑ ತಿ ನಿ॒ತ್ಯಂ । 

ತ್ವಂ ಬ್ರಹ್ಮಾ ತ್ವಂ ವಿಷ್ಣುಸ್ತ್ವಂ ರುದ್ರಸ್ತ್ವಮಿಂದ್ರಸ್ತ್ವಮಗ್ನಿಸ್ತ್ವಂ 

ವಾಯುಸ್ತ್ವಂ ಸೂರ್ಯಸ್ತ್ವಂ ಚಂದ್ರಮಾಸ್ತ್ವಂ ಬ್ರಹ್ಮ॒  ಭೂರ್ಭುವಃ॒  ಸುವರೋಂ ॥ 6 ॥

ಗ॒ಣಾದಿಂ ಪೂರ್ವ॑ಮುಚ್ಚಾ॒ ರ್ಯ॒  ವ॒ರ್ಣಾದೀಂ॓ಸ್ತದನಂ॒ತರಂ । ಅನುಸ್ವಾರಃ ಪ॑ರತ॒ರಃ । 

ಅರ್ಧೇ॓ನ್ದುಲ॒ಸಿತಂ । ತಾರೇ॑ಣ ಋ॒ದ್ಧಂ । ಏತತ್ತವ ಮನು॑ ಸ್ವರೂ॒ ಪಂ । 

ಗಕಾರಃ ಪೂ॓ರ್ವರೂ॒ ಪಂ । ಅಕಾರೋ ಮಧ್ಯ॑ಮರೂ॒ ಪಂ । ಅನುಸ್ವಾರಶ್ಚಾ॓ನ್ತ್ಯರೂ॒ ಪಂ । 

ಬಿಂದುರುತ್ತ॑ರರೂ॒ ಪಂ । ನಾದಃ॑  ಸಂಧಾ॒ ನಂ । ಸಗ್ಹಿಂ॑ತಾ ಸಂ॒ಧಿಃ ।

ಸೈಷಾ ಗಣೇ॑ ಶವಿ॒ದ್ಯಾ । ಗಣ॑ಕ ಋ॒ಷಿಃ । ನಿಚೃದ್ಗಾಯ॑ತ್ರೀಚ್ಛಂ॒ ದಃ । 

ಶ್ರೀ ಮಹಾಗಣಪತಿ॑ರ್ದೇವತಾ । ಓಂ ಗಂ ಗ॒ಣಪ॑ತಯೇ ನಮಃ ॥ 7 ॥

ಏಕದಂ॒ತಾಯ॑ ವಿ॒ದ್ಮಹೇ॑  ವಕ್ರತುಂ॒ ಡಾಯ॑ ಧೀಮಹಿ । ತನ್ನೋ॑  ದಂತಿಃ ಪ್ರಚೋ॒ ದಯಾ॓ತ್ ॥ 8 ॥

ಏಕದಂ॒ತಂ ಚ॑ತುರ್ಹ॒ಸ್ತಂ॒  ಪಾ॒ ಶಮಂ॑ ಕುಶ॒ಧಾರಿ॑ಣಂ । 

ರದಂ॑ ಚ॒ ವರ॑ದಂ ಹ॒ಸ್ತೈ॒ರ್ಬಿ॒ ಭ್ರಾಣಂ॑  ಮೂಷ॒ಕಧ್ವ॑ ಜಂ । 

ರಕ್ತಂ॑ ಲಂ॒ಬೋದ॑ರಂ ಶೂ॒ ರ್ಪ॒ಕರ್ಣಕಂ॑ ರಕ್ತ॒ವಾಸ॑ಸಂ । 

ರಕ್ತ॑ಗಂ॒ಧಾನು॑ ಲಿಪ್ತಾಂ॒ ಗಂ॒ ರ॒ಕ್ತಪು॑ ಷ್ಪೈಃ ಸು॒ ಪೂಜಿ॑ತಂ । 

ಭಕ್ತಾ॑ ನು॒ ಕಂಪಿ॑ನಂ ದೇ॒ವಂ॒ ಜ॒ಗತ್ಕಾ॑ ರಣ॒ಮಚ್ಯು॑ ತಂ । 

ಆವಿ॑ರ್ಭೂ॒ ತಂ ಚ॑ ಸೃ॒ ಷ್ಟ್ಯಾ॒ ದೌ॒  ಪ್ರ॒ ಕೃತೇಃ॓ಪುರು॒ ಷಾತ್ಪ॑ರಂ । 

ಏವಂ॑ ಧ್ಯಾ॒ ಯತಿ॑ ಯೋ ನಿ॒ತ್ಯಂ॒ ಸ॒ ಯೋಗೀ॑ ಯೋಗಿ॒ನಾಂ ವ॑ರಃ ॥ 9 ॥

ನಮೋ ವ್ರಾತಪತಯೇ ನಮೋ ಗಣಪತಯೇ ನಮಃ ಪ್ರಮಥಪತಯೇ ನಮಸ್ತೇಽಸ್ತು 
ಲಂಬೋದರಾಯ ಏಕದಂತಾಯ ವಿಘ್ನವಿನಾಶಿನೇ ಶಿವಸುತಾಯ ಶ್ರೀವರದಮೂರ್ತಯೇ॒  
ನಮೋ ನಮಃ ॥ 10 ॥

ಏತದಥರ್ವಶೀರ್ಷಂ ಯೋಽಧೀ॒ತೇ । ಸ ಬ್ರಹ್ಮಭೂಯಾ॑ ಯ ಕ॒ಲ್ಪತೇ । 

ಸ ಸರ್ವತಃ ಸುಖ॑ಮೇಧ॒ತೇ । ಸ ಸರ್ವವಿಘ್ನೈ॓ರ್ನ ಬಾ॒ ಧ್ಯತೇ । 

ಸ ಪಂಚಮಹಾಪಾಪಾ॓ತ್ ಪ್ರಮು॒ ಚ್ಯತೇ ।

 ಸಾ॒ ಯಮ॑ಧೀಯಾ॒ ನೋ॒  ದಿವಸಕೃತಂ ಪಾಪಂ॑ ನಾಶ॒ಯತಿ ।

ಪ್ರಾ॒ ತರ॑ಧೀಯಾ॒ ನೋ॒  ರಾತ್ರಿಕೃತಂ ಪಾಪಂ॑ ನಾಶ॒ಯತಿ । ಸಾಯಂ ಪ್ರಾತಃ ಪ್ರ॑ ಯುಂಜಾ॒ ನೋ॒  
ಅಪಾ॑ ಪೋ ಭ॒ವತಿ । 

ಸರ್ವತ್ರಾಧೀಯಾನೋಽಪವಿ॑ಘ್ನೋ ಭ॒ವತಿ । ಧರ್ಮಾರ್ಥಕಾಮಮೋಕ್ಷಂ॑ ಚ ವಿಂ॒ದತಿ ।

ಇದಮಥರ್ವಶೀರ್ಷಮಶಿಷ್ಯಾಯ॑ ನ ದೇ॒ಯಂ । 

ಯೋ ಯದಿ ಮೋ॑ ಹಾದ್ ದಾ॒ ಸ್ಯತಿ । ಸ ಪಾಪೀ॑ಯಾನ್ ಭ॒ವತಿ । 

ಸಹಸ್ರಾವರ್ತನಾದ್ ಯಂ ಯಂ ಕಾಮ॑ಮಧೀ॒ತೇ । ತಂ ತಂ ಅನೇ॑ನ ಸಾ॒ ಧಯೇತ್ ॥ 11 ॥

ಅನೇನ ಗಣಪತಿಮ॑ಭಿಷಿಂ॒ಚತಿ । ಸ ವಾ॑ ಗ್ಮೀ ಭ॒ವತಿ । 

ಚತುರ್ಥ್ಯಾಮನ॑ಶ್ರ್ನ್ ಜ॒ಪತಿ । ಸ ವಿದ್ಯಾ॑ ವಾನ್ ಭ॒ವತಿ । ಇತ್ಯಥರ್ವ॑ಣವಾ॒ ಕ್ಯಂ । 

ಬ್ರಹ್ಮಾದ್ಯಾ॒ ಚರ॑ಣಂ ವಿ॒ದ್ಯಾತ್ ನ ಬಿಭೇತಿ ಕದಾ॑ ಚನೇ॒ತಿ॥ 12॥

ಯೋ ದೂರ್ವಾಂಕು॑ ರೈರ್ಯ॒ ಜತಿ ಸ ವೈಶ್ರವಣೋಪ॑ಮೋ ಭ॒ವತಿ । 

ಯೋ ಲಾ॑ ಜೈರ್ಯ॒ ಜತಿ ಸ ಯಶೋ॑ ವಾನ್ ಭ॒ವತಿ । ಸ ಮೇಧಾ॑ ವಾನ್ ಭ॒ವತಿ । 

ಯೋ ಮೋದಕಸಹಸ್ರೇ॑ ಣ ಯ॒ಜತಿ ಸ ವಾಂಛಿತಫಲಮ॑ವಾಪ್ನೋ॒ ತಿ । 

ಯಃ ಸಾಜ್ಯ ಸಮಿ॑ ದ್ಭಿರ್ಯ॒ ಜತಿ ಸ ಸರ್ವಂ ಲಭತೇ ಸ ಸ॑ರ್ವಂ ಲ॒ಭತೇ ॥ 13 ॥

ಅಷ್ಟೌ ಬ್ರಾಹ್ಮಣಾನ್ ಸಮ್ಯಗ್ ಗ್ರಾ॑ ಹಯಿ॒ ತ್ವಾ ಸೂರ್ಯವರ್ಚ॑ಸ್ವೀ ಭ॒ವತಿ । 

ಸೂರ್ಯಗ್ರಹೇ ಮ॑ಹಾನ॒ದ್ಯಾಂ ಪ್ರತಿಮಾಸನ್ನಿಧೌ ವಾ ಜ॒ಪ್ತ್ವಾ ಸಿದ್ಧಮಂ॑ ತ್ರೋ ಭ॒ವತಿ । 

ಮಹಾವಿಘ್ನಾ॓ತ್ ಪ್ರಮು॒ ಚ್ಯತೇ । ಮಹಾದೋಷಾ॓ತ್ ಪ್ರಮು॒ ಚ್ಯತೇ ।

ಮಹಾಪಾಪಾ॓ತ್ ಪ್ರಮು॒ ಚ್ಯತೇ । ಸ ಸರ್ವ॑ವಿದ್ಭವತಿ ಸ ಸರ್ವ॑ವಿದ್ಭ॒ ವತಿ । 

ಯ ಏ॑ವಂ ವೇ॒ದ । ಇತ್ಯು॑ ಪ॒ನಿಷ॑ತ್ ॥ 14 ॥

ಓಂ ಭ॒ದ್ರಂ ಕರ್ಣೇ॑ ಭಿ: ಶೃಣು॒ ಯಾಮ॑ ದೇವಾ: । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾ: ।

ಸ್ಥಿ॒ ರೈರಂಗೈಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿ॑ : । ವ್ಯಶೇ॑ಮ ದೇ॒ವಹಿ॑ತಂ॒ ಯದಾಯು॑ : ।

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾ: । ಸ್ವ॒ ಸ್ತಿ ನ॑: ಪೂ॒ ಷಾ ವಿ॒ಶ್ವವೇ॑ ದಾ: ।

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿ॒: ಶಾಂತಿ॒: ಶಾಂತಿ॒: ॥

॥ ದೇವ್ಯಥರ್ವಶೀರ್ಷೋಪನಿಷತ್ ॥

ಓಂ ಭ॒ದ್ರಂ ಕರ್ಣೇ॑ ಭಿ: ಶೃಣು॒ ಯಾಮ॑ ದೇವಾ: । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾ: ।

ಸ್ಥಿ॒ ರೈರಂಗೈಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿ॑ : । ವ್ಯಶೇ॑ಮ ದೇ॒ವಹಿ॑ತಂ॒ ಯದಾಯು॑ : ।

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾ: । ಸ್ವ॒ ಸ್ತಿ ನ॑: ಪೂ॒ ಷಾ ವಿ॒ಶ್ವವೇ॑ ದಾ: ।

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿ॒: ಶಾಂತಿ॒: ಶಾಂತಿ॒: ॥


ಓಂ ಸರ್ವೇ ವೈ ದೇವಾ ದೇವೀಮುಪತಸ್ಥುಃ । ಕಾಸಿ ತ್ವಂ ಮಹಾದೇವೀ॒ ತಿ ॥ 1 ॥

ಸಾಬ್ರ॒ ವೀದ್ ಅಹಂ ಬ್ರಹ್ಮಸ್ವರೂಪಿಣೀ । ಮತ್ತಃ ಪ್ರಕ್ರುತಿ ಪುರುಷಾತ್ಮಕಂ ಜಗತ್ । 

ಶೂನ್ಯಂ ಚ ಶೂನ್ಯಂ ಚ ॥ 2 ॥

ಅಹಮಾನಂದಾ ನಾ ನಂ॒ದೌ । ಅಹಂ ವಿಜ್ಞಾನಾ ವಿ॒ಜ್ಞಾನೇ । 

ಅಹಂ ಬ್ರಹ್ಮಾ ಬ್ರಹ್ಮಣಿ ವೇದಿತ॒ವ್ಯೇ ।

ಅಹಂ ಪಂಚ ಭೂತಾನ್ಯ ಪಂಚಭೂತಾ॒ ನೀ । ಅಹಂ ಅಖಿಲಂ ಜಗತ್ ॥ 3 ॥ 

ವೇದೋಽಹಮ ವೇದೋಽಹಂ । ವಿದ್ಯಾಹಮ ವಿದ್ಯಾಹಂ । ಅಜಾಹ-ಮನಜಾಹಂ ।  

ಅಧಶ್ ಚೋರ್ಧ್ವಂ ಚ ತಿರ್ಯಕ್ ಚಾಹಂ ॥ 4॥

ಅಹಂ ರುದ್ರೇಭಿರ್ ವಸುಭಿಶ್ ಚರಾಮಿ । ಅಹಮಾ॓ದಿತ್ಯೈರುತ ವಿಶ್ವದೇ॓ ವೈಃ।

ಅಹಂ ಮಿತ್ರಾ ವರುಣಾ ವುಭೌ ಬಿಭರ್ಮಿ ।  ಅಹಮಿಂದ್ರಾಗ್ನೀ ಅಹಮಶ್ವಿನಾ ವುಭೌ ॥ 5 ॥

ಅಹಂ ಸೋಮಂ ತ್ವಷ್ಟಾರಂ ಪೂಷಣಂ ಭಗಂ ದಧಾಮಿ ।

ಅಹಂ ವಿಷ್ಣುಮುರುಕ್ರಮಂ  ಬ್ರಹ್ಮಾಣಾಮುತ ಪ್ರಜಾಪತಿಂ ದಧಾಮಿ ॥ 6 ॥ 

ಅಹಂ ದಧಾಮಿ ದ್ರವಿಣಂ ಹವಿಷ್ಮತೇ ಸುಪ್ರಾವ್ಯೇ(3) ಯಜ॑ಮಾನಾಯ ಸುನ್ವತೇ ।

ಅಹಂ ರಾಷ್ಟ್ರೀ॓ನೀ ವಸೂ॓ನಾಂ ಚಿಕಿತುಷೀ॓ಪ್ರಥಮಾ ಯಜ್ಞಿಯಾ॓ನಾಂ ।

ಅಹಂ ಸುವೇ ಪಿತರಮಸ್ಯ ಮೂರ್ಧನ್ಮಮ ಯೋನಿ॑ರಪ್ಸ್ವ ಅಂತಃ ಸ॑ಮುದ್ರೇ ॥ 7 ॥

ಯ ಏ॒ವಂ ವೇದ॑ । ಸ ದೈವೀಂ ಸಂಪದಮಾಪ್ನೋತಿ ॥ 7 ॥

ತೇ ದೇವಾ ಅಬ್ರು॒ ವನ್ । ನಮೋ ದೇವ್ಯೈ ಮಹಾದೇವ್ಯೈ ಶಿವಾಯೈ ಸತತಂ ನಮಃ ।

ನಮಃ ಪ್ರಕ್ರೃತ್ಯೈ ಭದ್ರಾಯೈ ನಿಯತಾಃ ಪ್ರಣತಾ ಸ್ಮ ತಾಂ ॥8 ॥

ತಾಮ॒ಗ್ನಿವ॑ರ್ಣಾಂ॒  ತಪ॑ಸಾ ಜ್ವಲಂ॒ತೀಂ ವೈ॑ ರೋಚ॒ನೀಂ ಕ॒ರ್ಮಫ॒ಲೇಷು॒  ಜುಷ್ಟಾ॓ಮ್ ।

ದುರ್ಗಾಂ ದೇವೀಗಂ ಶರ॑ಣಮಹಂ ಪ್ರಪದ್ಯಾಮಹೇ ಅಸುರಾ॓ನ್ನಾಶಯಿತ್ರ್ಯೈ ತೇ॒ ನಮಃ ॥ 9 ॥ 

ದೇವೀಂ ವಾಚಮಜನಯಂತ ದೇವಾಸ್ತಾಂ ವಿಶ್ವರುಪಾಃ ಪಶವೋ ವದಂತಿ ।

ಸಾ ನೋ ಮಂದ್ರೇಷಮೂರ್ಜಂ  ದುಹಾನಾ ಧೇನುರ್ವಾಗಸ್ಮಾನುಪ ಸುಷ್ಟುತೈತು॑   ॥ 10 ॥

ಕಾಲರಾತ್ರೀಂ ಬ್ರಹ್ಮಸ್ತುತಾಂ ವೈಷ್ಣವೀಂ ಸ್ಕಂ॑ದಮಾತರಂ ।

ಸರಸ್ವತೀಮದಿತಿಂ ದಕ್ಷದುಹಿತರಂ ನಮಾಮಃ ಪಾವನಾಂ ಶಿವಾಂ ॥ 11 ॥

ಮಹಾಲಕ್ಷ್ಮ್ಯೈ ಚ ವಿಧ್ಮಹೇ॑  ಸರ್ವ ಶ॒ಕ್ತ್ಯೈ ಚ ಧೀ॑ಮಹಿ । 

ತನ್ನೋ॑  ದೇವೀ ಪ್ರಚೋ॒ ದಯಾ॓ ತ್ ॥ 12 ॥

ಅದಿತಿರ್ಹ್ಯಜನಿಷ್ಟ ದಕ್ಷ ಯಾ ದುಹಿತಾ ತವ॑ । 

ತಾಂ ದೇವಾ ಅನ್ವ ಜಾಯಂತ ಭದ್ರಾ ಅಮೃತಬಂಧವಃ ॥ 13॥

ಕಾಮೋ॑  ಯೋನಿಃ ಕಮಲಾ ವಜ್ರಪಾಣಿರ್ಗುಹಾ ಹಸಾಮಾತರಿಶ್ವಾಭ್ರಮಿಂದ್ರಃ ।

ಪನರ್ಗುಹಾ ಸಕಲಾ ಮಾಯಯಾ ಚ ಪುರೂಚ್ಯೈಷಾ ವಿಶ್ವಮಾತಾದಿವಿದ್ಯೋಂ ॥ 14 ॥

ಏಷಾ॓ತ್ಮಶಕ್ತಿಃ । ಏಷಾ ವಿಶ್ವಮೋಹಿನೀ । ಪಾಶಾಂಕುಶ ಧನುರ್ಬಾಣ ಧರಾ । 

ಏಷಾ ಶ್ರೀಮಹಾವಿದ್ಯಾ । ಯ ಏ॒ವಂ ವೇದಾ॑  । ಸ ಶೋಕಂ ತರತಿ ॥ 15 ॥

ನಮಸ್ತೇ ಅಸ್ತು ಭಗವತಿ ಮಾತರಸ್ಮಾನ್ಪಾಹಿ ಸರ್ವತಃ ॥16 ॥

ಸೈಷಾಷ್ಟೌ ವಸವ: । ಸೈಷೈಕಾ ದಶ ರುದ್ರಾಃ । ಸೈಷಾ ದ್ವಾದಶಾದಿತ್ಯಾಃ । 

ಸೈಷಾ ವಿಶ್ವೇದೇವಾಃ ಸೋಮಪಾ ಅಸೋಮಪಾಶ್ಚ ॥

ಸೈಷಾ ಯಾತುಧಾನಾ ಅಸುರಾ ರಕ್ಷಾಂಸಿ ಪಿಶಾಚಾ ಯಕ್ಷಾಃ ಸಿದ್ಧಾಃ ।

ಸೈಷಾ ಸತ್ವರಜಸ್ತಮಾಂಸಿ । ಸೈಷಾ ಬ್ರಹ್ಮವಿಷ್ಣುರುದ್ರರೂಪಿಣೀ । 

ಸೈಷಾ ಪ್ರಜಾಪತೀಂದ್ರ ಮನವಃ । ಸೈಷಾ ಗ್ರಹನಕ್ಷತ್ರಜ್ಯೋತೀಂಷಿ । 

ಕಲಾಕಾಷ್ಠಾದಿಕಾಲರೂಪಿಣೀ । ತಾಮಹಂ ಪ್ರಣೌಮಿ ನಿತ್ಯಂ । 

ಪಾಪಾಪಹಾರಿಣೀಂ ದೇವೀಂ ಭುಕ್ತಿಮುಕ್ತಿಪ್ರದಾಯಿನೀಂ । 

ಅನಂತಾಂ ವಿಜಯಾಂ ಶುದ್ಧಾಂ ಶರಣ್ಯಾಂ ಶಿವದಾಂ ಶಿವಾಂ ॥ 17॥

ವಿಯದೀಕಾರಸಂಯುಕ್ತಂ ವೀತಿಹೋ॓ತ್ರಸಮನ್ವಿತಂ । 

ಅರ್ಧೇಂದುಲಸಿತಂ ದೇವ್ಯಾ ಬೀಜಂ ಸರ್ವಾರ್ಥಸಾಧಕಂ ॥18 ॥

ಏವಮೇಕಾಕ್ಷರಂ ಬ್ರಹ್ಮ ಯತಯ: ಶುದ್ಧಚೇತಸಃ । 

ಧ್ಯಾಯಂತಿ ಪರಮಾನಂದಮಯಾ ಜ್ಞಾನಾಂಬುರಾಶಯಃ ॥ 19 ॥

ವಾಂಗ್ ಮಾಯಾ ಬ್ರಹ್ಮಸೂಸ್ತಸ್ಮಾತ್ ಷಷ್ಠಂ  ವಕ್ತ್ರಸಮನ್ವಿತಂ । 

ಸೂರ್ಯೋಽವಾಮಶ್ರೋತ್ರ ಬಿಂದುಃ ಸಂಯಕ್ತಷ್ಟಾಕತ್ತೃತೀಯಕಃ । 

ನಾರಾಯಣೇನ ಸಮ್ಮಿಶ್ರೋ ವಾಯುಶ್ಚಾಧರಯುಕ್ ತತಃ । 

ವಿಚ್ಚೇ ನವಾರ್ಣಕೋಽರ್ಣಃ ಸ್ಯಾನ್ ಮಹದಾನಂದದಾಯಕಃ ॥ 20 ॥

ಹೃತ್ಪುಂಡರೀಕಮಧ್ಯಸ್ಥಾಂ ಪ್ರಾತಃಸೂರ್ಯಸಮಪ್ರಭಾಂ । 

ಪಾಶಾಂಕುಶಧರಾ  ಸೌಮ್ಯಾಂ ವರದಾಭಯಹಸ್ತಕಾಂ ।

ತ್ರಿನೇತ್ರಾಂ ರಕ್ತವಸನಾಂ ಭಕ್ತಕಾಮದುಘಾಂ ಭಜೇ ॥ 21 ॥

ನಮಾಮಿ ತ್ವಾಂ ಮಹಾದೇವೀಂ ಮಹಾಭಯವಿನಾಶಿನೀಂ ।

ಮಹಾದುರ್ಗಪ್ರಶಮನೀಂ ಮಹಾಕಾರುಣ್ಯರೂಪಿಣೀಂ ॥ 22 ॥

ಯಸ್ಯಾಃ ಸ್ವರೂಪಂ ಬ್ರಹ್ಮಾದಯೋ ನ ಜಾನಂತಿ ತಸ್ಮಾದುಚ್ಯತೇ ಅಜ್ಞೇ॒ಯಾ ।

ಯಸ್ಯಾ ಅಂತೋ ನ ಲಭ್ಯತೇ ತಸ್ಮಾದುಚ್ಯತೇ ಅನಂ॒ತಾ ॥

ಯಸ್ಯಾ ಲಕ್ಷ್ಯಂ ನೋಪ ಲಭ್ಯತೇ ತಸ್ಮಾದುಚ್ಯತೇ  ಅಲ॒ಕ್ಷ್ಯಾ ।

ಯಸ್ಯಾ ಜನನಂ ನೋಪಲಭ್ಯತೇ ತಸ್ಮಾದುಚ್ಯತೇ  ಅ॒ಜಾ ।

ಏಕೈವ ಸರ್ವತ್ರ ವರ್ತತೇ ತಸ್ಮಾದುಚ್ಯತೇ  ಏ॒ಕಾ ।

ಏಕೈವ ವಿಶ್ವರೂಪಿಣೀ ತಸ್ಮಾದುಚ್ಯತೇ  ನೈ॒ಕಾ ।

ಅತ ಏವೋಚ್ಯತೇ ಅಜ್ಞೇಯಾನಂತಾಲಕ್ಷ್ಯಾಜೈಕಾನೈಕೇತಿ ॥ 23 ॥

ಮಂತ್ರಾಣಾಂ ಮಾತೃಕಾದೇವೀ ಶಬ್ದಾನಾಂಜ್ಞಾನರೂಪಿಣೀ ।

ಜ್ಞಾನಾನಾಂ ಚಿನ್ಮಯಾತೀತಾ ಶೂನ್ಯಾನಾಂ ಶೂನ್ಯಸಾಕ್ಷಿಣೀ ।

ಯಸ್ಯಾಃ ಪರತರಂ ನಾಸ್ತಿ ಸೈಷಾ ದುರ್ಗಾ ಪ್ರಕೀರ್ತಿತಾ ॥ 24 ॥ 

ತಾಂ ದುರ್ಗಾ ದುರ್ಗಮಾಂ ದೇವೀಂ ದುರಾಚಾರವಿಘಾತಿನೀಂ ।

ನಮಾಮಿ ಭವಭೀತೋಽಹಂ ಸಂಸಾರಾರ್ಣವತಾರಿಣೀಂ ॥ 25 ॥ 

ಇದಮಥರ್ವಶೀರ್ಷಂ ಯೋಽಧೀತೇ । ಸ  ಪಂಚಥರ್ವಶೀರ್ಷಜಪಫಲಮವಾಪ್ನೋತಿ ।

ಇದಮಥರ್ವಶೀರ್ಷಮಜ್ಞಾತ್ವಾ ಯೋಽರ್ಚಾಂ ಸ್ಥಾಪಯತಿ । ಶತಲಕ್ಷಂ ಪ್ರಜಪ್ತ್ವಾಪಿ 
ಸೋಽರ್ಚಾಸಿದ್ಧಿಂ ಚ ವಿಂದತಿ । ಶತಮಷ್ಟೋತ್ತರಂ ಚಾಸ್ಯ ಪುರಶ್ಚರ್ಯಾವಿಧಿಃ ಸ್ಮೃತಃ । 
ದಶವಾರಂ ಪಠೇದ್ಯಸ್ತು ಸದ್ಯಃ ಪಾಪೈಃ ಪ್ರಮುಚ್ಯತೇ । ಮಹಾದುರ್ಗಾಣಿ ತರತಿ ಮಹದೇವ್ಯಾಃ 
ಪ್ರಸಾದತಃ ॥ 26 ॥ 

ಸಾಯಮಧೀಯಾನೋ ದಿವಸಕೃತಂ ಪಾಪಂ ನಾಶಯತಿ ।

ಪ್ರಾತರಧೀಯಾನೋ ರಾತ್ರಿಕೃತಂ ಪಾಪಂ ನಾಶಯತಿ ।

ಸಾಯಂ ಪ್ರಾತಃ ಪ್ರಯುಂಜಾನೋ ಅಪಾಪೋ ಭವತಿ ।

ನಿಶೀಥೇ ತುರೀಯಸಂಧ್ಯಾಯಾಂ ಜಪ್ತ್ವಾ ವಾಕ್ಸಿದ್ಧಿರ್ ಭವತಿ ।

ನೂತನಾಯಾಂ ಪ್ರತಿಮಾಯಾಂ ಜಪ್ತ್ವಾ ದೇವತಾಸಾನ್ನಿಧ್ಯಂ ಭವತಿ ।

ಪ್ರಾಣಪ್ರತಿಷ್ಠಾಯಾಂ ಜಪ್ತ್ವಾ ಪ್ರಾಣಾನಾಂ ಪ್ರತಿಷ್ಠಾ ಭವತಿ ।

ಭೌಮಾಶ್ವಿನ್ಯಾಂ  ಮಹಾದೇವೀ ಸನ್ನಿಧೌ ಜಪ್ತ್ವಾ ಮಹಾಮೃತ್ಯುಂ ತರತಿ ।

ಸ ಮಹಾಮೃತ್ಯುಂ ತರತಿ । ಯ ಏವಂ ವೇದ ಇತ್ಯುಪನಿಷತ್ ॥ 27 ॥


ಓಂ ಭ॒ದ್ರಂ ಕರ್ಣೇ॑ ಭಿ: ಶೃಣು॒ ಯಾಮ॑ ದೇವಾ: । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾ: ।

ಸ್ಥಿ॒ ರೈರಂಗೈಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿ॑ : । ವ್ಯಶೇ॑ಮ ದೇ॒ವಹಿ॑ತಂ॒ ಯದಾಯು॑ : ।

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾ: । ಸ್ವ॒ ಸ್ತಿ ನ॑: ಪೂ॒ ಷಾ ವಿ॒ಶ್ವವೇ॑ ದಾ: ।

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿ॒: ಶಾಂತಿ॒: ಶಾಂತಿ॒: ॥

॥  ಭಾವನೋಪನಿಷತ್   ॥

ಓಂ ಭ॒ದ್ರಂ ಕರ್ಣೇ॑ ಭಿ: ಶೃಣು॒ ಯಾಮ॑ ದೇವಾ: । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾ: ।

ಸ್ಥಿ॒ ರೈರಂಗೈಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿ॑ : । ವ್ಯಶೇ॑ಮ ದೇ॒ವಹಿ॑ತಂ॒ ಯದಾಯು॑ : ।

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾ: । ಸ್ವ॒ ಸ್ತಿ ನ॑: ಪೂ॒ ಷಾ ವಿ॒ಶ್ವವೇ॑ ದಾ: ।

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿ॒: ಶಾಂತಿ॒: ಶಾಂತಿ॒: ॥

ಶ್ರೀ ಗುರುಃ ಸರ್ವಕಾರಣಭೂತಾ ಶಕ್ತಿಃ ॥1 ॥

ತೇನ ನವರಂಧ್ರರೂಪೋ ದೇಹಃ ॥2॥ ನವಚಕ್ರರೂಪಂ ಶ್ರೀಚಕ್ರಂ ॥3॥ 

ವಾರಾಹೀ ಪಿತೃರೂಪಾ ಕುರುಕುಲ್ಲಾ ಬಲಿದೇವತಾ ಮಾತಾ ॥4 ॥ 

ಪುರುಷಾರ್ಥಾ: ಸಾಗರಾಃ ॥5॥ ದೇಹೋ ನವರತ್ನದ್ವೀಪಃ ॥6॥ 

ತ್ವಗಾದಿ ಸಪ್ತಧಾತುರೋಮಸಂಯುಕ್ತಃ ॥7॥

ಸಂಕಲ್ಪಾಃ ಕಲ್ಪತರವ: ತೇಜಃ ಕಲ್ಪಕೋದ್ಯಾನಂ ॥8॥ 

ರಸನಯಾ ಭಾವ್ಯಮಾನಾಃ ಮಧುರಾಮ್ಲತಿಕ್ತ-ಕಟು-ಕಷಾಯ-ಲವಣ ರಸಾಃ ಷಡೃತವಃ ॥9॥

ಜ್ಞಾನಮರ್ಘ್ಯಂ, ಜ್ಞೇಯಂ ಹವಿಃ, ಜ್ಞಾತಾ ಹೋತಾ ಜ್ಞಾತೃ-ಜ್ಞಾನ-ಜ್ಞೇಯಾನಾಂ 
ಅಭೇದಭಾವನಂ  ಶ್ರೀಚಕ್ರಪೂಜನಂ ॥10॥ 

ನಿಯತಿಃ ಶೃಂಗಾರಾದಯೋ ರಸಾಃ ಅಣಿಮಾದಿಸಿದ್ಧಯಃ॥11॥

ಕಾಮ-ಕ್ರೋಧ-ಲೋಭ-ಮೋಹ-ಮದ-ಮಾತ್ಸರ್ಯ-ಪುಣ್ಯ-ಪಾಪಮಯಾಃ 
ಬ್ರಾಹ್ಮಯಾದ್ಯಷ್ಟಶಕ್ತಯಃ ॥12॥

ಆಧಾರನವಕಂ ಮುದ್ರಾಶಕ್ತಯಃ॥13॥ 

ಪೃಥಿವ್ಯಪ್ತೇಜೋವಾಯ್ವಾಕಾಶ ಶ್ರೋತ್ರತ್ವಕ್-ಚಕ್ಷುರ್ಜಿಹ್ವಾಘ್ರಾಣ ವಾಕ್-
ಪಾಣಿಪಾದಪಾಯೂಪಸ್ಥಾನಿ ಮನೋವಿಕಾರಃ  ಕಾಮಾಕರ್ಷಿಣ್ಯಾದಿ ಷೋಡಶ ಶಕ್ತಯಃ॥14॥

ವಚನಾದಾನ-ಗಮನ-ವಿಸರ್ಗಾನಂದ ಹಾನೋಪಾದಾನೋಪೇಕ್ಷಾಖ್ಯಬುದ್ಧಯಃ 

ಅನಂಗಕುಸುಮಾದ್ಯಷ್ಟೌ ॥15॥

ಅಲಂಬುಸಾ ಕುಹುರ್ವಿಶ್ವೋದರಾ ವಾರುಣೀ ಹಸ್ತಿಜಿಹ್ವಾ ಯಶೋವತೀ ಪಯಸ್ವಿನೀ 
ಗಾಂಧಾರೀ ಪೂಷಾ ಶಂಖಿನೀ ಸರಸ್ವತೀ ಇಡಾ ಪಿಂಗಲಾ ಸುಷುಮ್ನಾ ಚೇತಿ, ಚತುರ್ದಶ ನಾಡ್ಯಃ 

ಸರ್ವಸಂಕ್ಷೋಭಿಣ್ಯಾದಿ ಚತುರ್ದಶಶಕ್ತಯಃ ॥16॥

ಪ್ರಾಣಾಪಾನ-ವ್ಯಾನೋದಾನ-ಸಮಾನ, ನಾಗ-ಕೂರ್ಮ-ಕೃಕರ-ದೇವದತ್ತ-ಧನಂಜಯ ದಶ 
ವಾಯವಃ, ಸರ್ವಸಿದ್ಧಿಪ್ರದಾದಿ ಬಹಿರ್ದಶಾರದೇವತಾಃ॥17॥

ಏತದ್ವಾಯುಸಂಸರ್ಗಕೋಪಾಧಿಭೇದೇನ ರೇಚಕಃ ಪಾಚಕಶ್ಶೋಷಕೋ ದಾಹಕಃ ಪ್ಲಾವಕ ಇತಿ 

ಪ್ರಾಣ ಮುಖ್ಯತ್ವೇನ ಪಂಚಧಾ ಜಠರಾಗ್ನಿರ್ಭವತಿ ॥18॥

ಕ್ಷಾರಕ ಉದ್ಗಾರಕಃ, ಕ್ಷೋಭಕೋ ಜೃಂಭಕೋ ಮೋಹಕ ಇತಿ, ನಾಗ ಪ್ರಾಧಾನ್ಯೇನ ಪಂಚವಿಧಾಃ, 

ತೇ ಮನುಷ್ಯಾಣಾಂ ದೇಹಗಾಃ, ಭಕ್ಷ್ಯ-ಭೋಜ್ಯ-ಚೋಷ್ಯ-ಲೇಹ್ಯ-ಪೇಯಾತ್ಮಕ 
ಪಂಚವಿಧಮನ್ನಂ ಪಾಚಯಂತಿ ॥19॥

ಏತಾ ದಶ ವಹ್ನಿಕಳಾಃ ಸರ್ವಜ್ಞಾದ್ಯಾ ಅಂತರ್ದಶಾರಗಾ ದೇವತಾಃ ॥20॥

ಶೀತೋಷ್ಣಸುಖದುಃಖೇಚ್ಛಾಃ, ಸತ್ವಂರಜಸ್ತಮೋಗುಣಾಃ, ವಶಿನ್ಯಾದಿ ಶಕ್ತಯೋಷ್ಟೌ ॥21॥ 

ಶಬ್ದಾದಿ ತನ್ಮಾತ್ರಾಃ ಪಂಚಪುಷ್ಪಬಾಣಾಃ ॥22॥

ಮನ ಇಕ್ಷು ಧನುಃ ॥23॥ ರಾಗಃ ಪಾಶಃ ॥24॥   ದ್ವೇಷೋಽಙ್ಕುಶಃ ॥25॥

ಅವ್ಯಕ್ತಮಹದಹಂಕಾರಾಃ ಕಾಮೇಶ್ವರೀ ವಜ್ರೇಶ್ವರೀ ಭಗಮಾಲಿನ್ಯೋಽನ್ತಃ  

ತ್ರಿಕೋಣಗಾ ದೇವತಾಃ॥26॥

ನಿರುಪಾಧಿಕ ಸಮ್ವಿದೇವ ಕಾಮೇಶ್ವರಃ ॥27॥ 

ಸದಾನಂದಪೂರ್ಣಸ್ವಾತ್ಮೈವ ಪರದೇವತಾ ಲಲಿತಾ ॥28॥ 

ಲೌಹಿತ್ಯಮೇತಸ್ಯ ಸರ್ವಸ್ಯ ವಿಮರ್ಶಃ ॥29॥ ಅನನ್ಯಚಿತ್ತತ್ವೇನ ಚ ಸಿದ್ಧಿಃ॥30॥ 

ಭಾವನಾಯಾಃ ಕ್ರಿಯಾ ಉಪಚಾರಾಃ ॥31॥ 

ಅಹಂ-ತ್ವಂ, ಅಸ್ತಿ-ನಾಸ್ತಿ, ಕರ್ತವ್ಯಮಕರ್ತವ್ಯಂ, ಉಪಾಸಿತವ್ಯಮಿತ್ಯಾದಿ ವಿಕಲ್ಪಾನಾಮಾತ್ಮನಿ 
ವಿಲಾಪನಂ ಹೋಮಃ ॥32॥ 

ಭಾವನಾವಿಷಯಾಣಾಂ ಅಭೇದಭಾವನಂ ತರ್ಪಣಂ ॥33॥ 

ಪಂಚದಶತಿಥಿರೂಪೇಣ ಕಾಲಸ್ಯ ಪರಿಣಾಮಾವಲೋಕನಂ ॥34॥

ಏವಂ  ಮುಹೂರ್ತತ್ರಿತಯಂ। ಮುಹೂರ್ತದ್ವಿತಯಂ। ಮುಹೂರ್ತಮಾತ್ರಂ ವಾ 
ಭಾವನಾಪರೋ ಜೀವನ್ಮುಕ್ತೋ ಭವತಿ । ಸ ಏವ  ಶಿವಯೋಗೀತಿ ಗದ್ಯತೇ ॥35॥

ಕಾದಿಮತೇನಾಂತಶ್ಚಕ್ರಭಾವನಾಃ ಪ್ರತಿಪಾದಿತಾಃ ॥36॥ 

ಯ ಏವಂ ವೇದ ಸೋಽಥರ್ವಶಿರೋಽಧೀತೇ ॥37॥ ಇತಿ ಭಾವನೋಪನಿಷತ್  ॥

ಓಂ ಭ॒ದ್ರಂ ಕರ್ಣೇ॑ ಭಿ: ಶೃಣು॒ ಯಾಮ॑ ದೇವಾ: । ಭ॒ದ್ರಂ ಪ॑ಶ್ಯೇಮಾ॒ ಕ್ಷಭಿ॒ರ್ಯಜ॑ತ್ರಾ: ।

ಸ್ಥಿ॒ ರೈರಂಗೈಸ್ತುಷ್ಟು॒ ವಾಗಂ ಸ॑ಸ್ತ॒ ನೂಭಿ॑ : । ವ್ಯಶೇ॑ಮ ದೇ॒ವಹಿ॑ತಂ॒ ಯದಾಯು॑ : ।

ಸ್ವ॒ ಸ್ತಿ ನ॒ ಇಂದ್ರೋ॑  ವೃ॒ ದ್ಧಶ್ರ॑ವಾ: । ಸ್ವ॒ ಸ್ತಿ ನ॑: ಪೂ॒ ಷಾ ವಿ॒ಶ್ವವೇ॑ ದಾ: ।

ಸ್ವ॒ ಸ್ತಿ ನ॒ಸ್ತಾರ್ಕ್ಷ್ಯೋ॒  ಅರಿ॑ಷ್ಟನೇಮಿಃ । ಸ್ವ॒ ಸ್ತಿ ನೋ॒  ಬೃಹ॒ಸ್ಪತಿ॑ರ್ದಧಾತು ॥

ಓಂ ಶಾಂತಿಃ॒ ಶಾಂತಿಃ॒ ಶಾಂತಿಃ॒ ॥

॥ ತ್ರಿಪುರೋಪನಿಷತ್ ॥

ಓಂ ವಾಂಗ್ ಮೇ॒  ಮನ॑ಸಿ॒ ಪ್ರತಿ॑ಷ್ಠಿತಾ॒  । ಮನೋ॑  ಮೇ॒  ವಾಚಿ॒  ಪ್ರತಿ॑ಷ್ಠಿತಂ ।

ಆ॒ವಿರಾ॒ ವೀರ್ಮ॑  ಏಧಿ । ವೇ॒ದಸ್ಯ ಮ॒ ಆಣೀ॓ಸ್ಥಃ । ಶ್ರು॒ ತಂ ಮೇ॒  ಮಾ ಪ್ರಹಾ॑ ಸೀಃ ।

ಅ॒ನೇನಾ॒ ಧೀತೇ॑ನ । ಅಹೋರಾ॒ ತ್ರಾನ್ ಸಂದ॑ಧಾಮಿ । ಋತಂ ವ॑ದಿಷ್ಯಾಮಿ ।

ಸ॒ತ್ಯಂ ವ॑ದಿಷ್ಯಾಮಿ॒  । ತನ್ಮಾಮ॑ವತು॒  । ತದ್ವ॒ ಕ್ತಾರ॑ಮವ॒ತು । ಅವ॒ತು॒  ಮಾಂ ।

ಅವ॑ತು ವ॒ಕ್ತಾರ॓ಮ್ । ಅವ॑ತು ವ॒ಕ್ತಾರಂ ।

ಓಂ ಶಾಂತಿಃ॒ ಶಾಂತಿಃ॒ ಶಾಂತಿಃ॒ ॥


ಓಂ ತಿಸ್ರಃ ಪುರಸ್-ತ್ರಿಪಥಾ ವಿ॒ಶ್ವಚರ್ಷಣೀ ಯತ್ರಾಕಥಾ ಅಕ್ಷರಾ ಸ॒ನ್ನಿವಿಷ್ಟಾಃ ।

ಅಧಿಷ್ಠಾಯೈನಾಮಜರಾ ಪುರಾಣೀ॒  ಮಹತ್ತರಾ ಮಹಿಮಾ ದೇ॑ವತಾ॒ ನಾಂ ॥ 1॥

ನವಯೋನಿರ್ನವಚಕ್ರಾಣಿ ದಧಿ॒ರೇ ನವೈವ ಯೋಗಾ ನವ ಯೋಗಿನೀ॒ಶ್ಚ ।

ನವಾನಾಂ ಚಕ್ರೇ ಅಧಿನಾಥಾಃ ಸ್ಯೋನಾ॒  ನವ ಮುದ್ರಾ ನವ ಭದ್ರಾ ಮಹೀ॒ನಾಂ ॥ 2॥

ಏಕಾ ಸಾ ಆಸೀತ್ ಪ್ರಥಮಾ ಸಾ॑  ನವಾಸೀ॒ದಾಸೋನವಿಂಶದಾ॒ ಸೋನತ್ರಿಂಶತ್ ।

ಚತ್ವಾರಿಂಶದಥ॒ ತಿಸ್ರಃ ಸಮಿಧಾ ಉಶತೀರಿವ ಮಾತರೋ ಮಾ॑  ವಿಶಂತು ॥ 3॥

ಊರ್ಧ್ವಜ್ವಲಜ್ವಲನಜ್ಜ್ಯೋ॑ ತಿರಗ್ರೇ॒ ತಮೋ ವೈ ತಿರಶ್ಚೀನಮಜರಂ ತ॑ದ್ರಜೋ॒ ಽಭೂತ್ ।

ಆನಂದನಂ ಮೋದನಂ ಜ್ಯೋ॑ ತಿರಿಂದೋಃ॒  ಏತಾ ಉ ವೈ ಮಂಡಲಾ ಮಂ॑ ಡಯಂತಿ ॥ 4॥

ತಿಸ್ರಶ್ಚ ರೇಖಾಃ ಸದನಾನಿಭೂಮೇ॒ -ಸ್ತ್ರಿವಿಷ್ಟಪಾ॒ -ಸ್ತ್ರಿಗುಣಾ-ಸ್ತ್ರಿ॑ಪ್ರಕಾಶಾಃ ।

ಏತತ್ಪುರಂ  ಪೂರಕಂ ಪೂರಕಾಣಾಮತ್ರ ಪ್ರಥೇತೇ ಮದನೋ॑  ಮದ॒ನ್ಯಾ ॥ 5॥

ಮದಂತಿಕಾ ಮಾನಿನೀ ಮಂಗಲಾ ಚ॒ ಸುಭಗಾ ಚ॒ ಸಾ ಸುಂದರೀ ಶು॒ ದ್ಧಿಮತ್ತಾ ।

ಲಜ್ಜಾ ಮತಿಸ್ತುಷ್ಟಿರಿ॒ಷ್ಟಾ ಚ ಪು॒ ಷ್ಟಾ ಲಕ್ಷ್ಮೀರುಮಾ ಲಲಿತಾ ಲಾ॑ ಲಪಂತೀ ॥ 6॥

ಇಮಾಂ ವಿಜ್ಞಾಯ ಸುಧಯಾ॑  ಮದಂತೀ॒ ಪರಿಸೃತಾ ತರ್ಪಯಂತಃ॑ ಸ್ವಪೀ॒ಠಂ ।

ನಾಕ॒ಸ್ಯ ಪೃಷ್ಠೇ ಮಹತೋ॑  ವಸಂತಿ॒ ಪರಂ ಧಾಮ ತ್ರೈಪುರಂ ಚಾ॑ ವಿಶಂತಿ ॥ 7॥

ಕಾಮೋ॑  ಯೋನಿಃ ಕಮಲಾ ವ॑ಜ್ರಪಾಣಿ॒ ರ್ಗುಹಾ ಹಸಾ ಮಾತರಿಶ್ವಾಭ್ರಮಿಂದ್ರಃ ।

ಪುನರ್ಗುಹಾ ಸಕಲಾ ಮಾಯಯಾ ಚ॒ ಪೂರೂಚ್ಯೈಷಾ ವಿಶ್ವಮಾತಾ॑ ದಿವಿದ್ಯಾ ॥ 8॥

ಷಷ್ಠಂ ಸಪ್ತಮಮಥ ವಹ್ನಿಸಾರಥಿ॒ಮಸ್ಯಾ ಮೂಲತ್ರಿಕ್ರಮಾದೇ॑ಶಯಂ॒ ತಃ ।

ಕಥ್ಯಂ ಕವಿಂ ಕಲ್ಪಕಂ ಕಾಮಮೀಶಂ॒ ತುಷ್ಟುವಾಂಸೋ ಅ॒ಮೃತತ್ವಂ॑ ಭಜಂತೇ ॥ 9॥

ತ್ರಿವಿಷ್ಟಪಂ ತ್ರಿಮುಖಂ ವಿಶ್ವಮಾತುರ್ನವರೇಖಾಃ ಸ್ವರಮಧ್ಯಂ॑  ತದೀ॒ಳೇ  ।

ಬೃಹತ್ತಿಥೀರ್ದಶ ಪಂಚಾದಿ ನಿತ್ಯಾ॒  ಸಾ ಷೋಡಶೀ ಪುರಮಧ್ಯಂ॑  ಬಿಭ॒ರ್ತಿ ॥ 10॥

ದ್ವಾ ಮಂಡಲಾ ದ್ವಾ॒  ಸ್ತನಾ ಬಿಂ॑ ಬಮೇಕಂ॒ ಮುಖಂ ಚಾಧಸ್ತ್ರೀಣಿ ಗುಹಾ ಸದನಾ॒ ನಿ ।

ಕಾಮೀ॑  ಕಲಾಂ ಕಾಮ್ಯರೂಪಾಂ ವಿದಿತ್ವಾ॒  ನರೋ ಜಾಯತೇ ಕಾಮರೂಪ॑ಶ್ಚ ಕಾಮ್ಯಃ ॥ 11॥

ಪರಿಸ್ರುತಂ ಝಷಮಾದ್ಯಂ ಪಲಂ ಚ॒ ಭಕ್ತಾ॑ ನಿ ಯೋನೀಃ ಸುಪರಿ॑ಷ್ಕೃತಾ॒ ನಿ ।

ನಿವೇದಯಂದೇವತಾಯೈ॒  ಮಹತ್ಯೈ॒ ಸ್ವಾತ್ಮೀಕೃತ್ಯ ಸುಕೃತೀ ಸಿ॑ದ್ಧಿಮೇ॒ ತಿ ॥ 12॥

ಸೃಣ್ಯೇ॑ ವ ಸಿತಯಾ ವಿಶ್ವಚರ್ಷಣಿಃ॒  ಪಾಶೇನ ಪ್ರತಿಬಧ್ನಾ॓ತ್ಯಭೀ॒ ಕಾನ್ ।

ಇಷುಭಿಃ॒  ಪಂಚಭಿ॒ರ್ಧನುಷಾ॑  ಚ ವಿಧ್ಯ॒ ತ್ಯಾದಿಶಕ್ತಿರರುಣಾ ವಿ॑ಶ್ವಜನ್ಯಾ ॥ 13॥

ಭಗಃ॑ ಶಕ್ತಿರ್ಭಗವಾನ್ಕಾಮ ಈಶಃ॒ ಉಭಾ ದಾತಾರಾವಿಹ ಸೌ॑ ಭಗಾನಾಂ ।

ಸಮಪ್ರಧಾನೌ॑  ಸಮಸತ್ವೌ॑  ಸಮೋತಯೋಃ॒  ಸಮಶ॑ಕ್ತಿರಜರಾ ವಿ॑ಶ್ವಯೋನಿಃ ॥ 14॥

ಪರಿಸ್ರುತಾ ಹವಿಷಾ ಪಾ॑ ವಿತೇನ॒ ಪ್ರಸಂಕೋಚೇ ಗಲಿತೇ ವೈ॑ ಮನಸ್ಕಃ ।

ಸರ್ವಃ ಸರ್ವಸ್ಯ ಜಗತೋ॑  ವಿಧಾತಾ॒  ಭರ್ತಾ ಹರ್ತಾ ವಿಶ್ವರೂಪ॑ತ್ವಮೇತಿ ॥ 15॥

ಇಯಂ ಮಹೋಪನಿಷತ್ತ್ರಿಪುರಾಯಾಃ ಯಾಮಕ್ಷರಂ ಪರಮೇ ಗೀ॓ರ್ಭಿರೀಟ್ಟೇ ।

ಏಷರ್ಗ್ಯಜುಃ ಪರಮೇತಚ್ಚ ಸಾಮೇ॒ ವಾಯಮಥರ್ವೇಯ ಮನ್ಯಾ ಚ ವಿದ್ಯೋಂ ॥ 16॥


ಓಂ ವಾಂಗ್ ಮೇ॒  ಮನ॑ಸಿ॒ ಪ್ರತಿ॑ಷ್ಠಿತಾ॒  । ಮನೋ॑  ಮೇ॒  ವಾಚಿ॒  ಪ್ರತಿ॑ಷ್ಠಿತಂ ।

ಆ॒ವಿರಾ॒ ವೀರ್ಮ॑  ಏಧಿ । ವೇ॒ದಸ್ಯ ಮ॒ ಆಣೀ॓ಸ್ಥಃ । ಶ್ರು॒ ತಂ ಮೇ॒  ಮಾ ಪ್ರಹಾ॑ ಸೀಃ ।

ಅ॒ನೇನಾ॒ ಧೀತೇ॑ನ। ಅಹೋರಾ॒ ತ್ರಾನ್ ಸಂದ॑ಧಾಮಿ । ಋತಂ ವ॑ದಿಷ್ಯಾಮಿ ।

ಸ॒ತ್ಯಂ ವ॑ದಿಷ್ಯಾಮಿ॒  । ತನ್ಮಾಮ॑ವತು॒  । ತದ್ವ॒ ಕ್ತಾರ॑ಮವ॒ತು । ಅವ॒ತು॒  ಮಾಂ ।

ಅವ॑ತು ವ॒ಕ್ತಾರ॓ಮ್ । ಅವ॑ತು ವ॒ಕ್ತಾರಂ । ಓಂ ಶಾಂತಿಃ॒ ಶಾಂತಿಃ॒ ಶಾಂತಿಃ॒ ॥

Shakta Upanishads

॥ ಕೌಲೋಪನಿಷತ್ ॥

ಶನ್ನಃ॒  ಕೌಲಿಕಃ॒ ಶನ್ನೋ॒  ವಾರುಣೀ॒  ಶನ್ನಃ॒  ಶುದ್ಧಿಃ॒   ಶನ್ನೋಽಗ್ನಿಃ॒  ಶನ್ನಃ॒  ಸರ್ವಗ್ಂ ಸಮಭವತ್ । 
ಓಂ ನಮೋ॒  ಬ್ರಹ್ಮ॑ ಣೇ ನಮಃ॑  ಪೃಥಿ॒ವ್ಯೈ ನಮೋಽದ್ಭ್ಯೋ॒  ನಮೋಽಗ್ನಯೇ ನಮೋ ವಾ॒ ಯವೇ 
ನಮೋ ಗುರುಭ್ಯಃ । ತ್ವಮೇ॒ ವ ಪ್ರ॒ ತ್ಯಕ್ಷಂ॒ ಸೈವಾ॑ ಸಿ । ತ್ವಾಮೇ॒ ವ ಪ್ರ॒ ತ್ಯಕ್ಷಂ॒ ತಾಂ ವ॒ದಿಷ್ಯಾಮಿ । 
ಋ॒ತಂ ವ॑ದಿಷ್ಯಾಮಿ । ಸತ್ಯಂ ವ॑ದಿಷ್ಯಾಮಿ । ತನ್ಮಾಮ॑ವತು । ತದ್ವ॒ ಕ್ತಾರ॑ಮವತು । ಅವ॑ತು 
ಮಾಂ । ಅವ॑ತು ವಕ್ತಾರಂ॓ಶಾಂತಿಃ॒ ಶಾಂತಿಃ॒ ಶಾಂತಿಃ॒ ।


ಅಥಾತೋ ಧರ್ಮಜಿಜ್ಞಾಸಾ । ಜ್ಞಾನಂ ಬುದ್ಧಿಶ್ಚ । ಜ್ಞಾನಂ ಮೋಕ್ಷೈಕಕಾರಣಂ ।

ಮೋಕ್ಷಸ್ಸರ್ವಾತ್ಮತಾಸಿದ್ಧಿಃ । ಪಂಚ ವಿಷಯಾಃ ಪ್ರಪಂಚಃ । ತೇಷಾಂ ಜ್ಞಾನಸ್ವರೂಪಾಃ ।

ಯೋಗೋ ಮೋಕ್ಷಃ । ಅಧರ್ಮಕಾರಣಾಜ್ಞಾನಮೇವ ಜ್ಞಾನಂ । ಪ್ರಪಂಚ ಏವ ಈಶ್ವರಃ ।

ಅನಿತ್ಯಂ ನಿತ್ಯಂ । ಅಜ್ಞಾನಂ ಜ್ಞಾನಂ । ಅಧರ್ಮ ಏವ ಧರ್ಮಃ । ಏಷ ಮೋಕ್ಷಃ ।

ಪಂಚ ಬಂಧಾಃ ಜ್ಞಾನಸ್ವರೂಪಾಃ । ಪಿಂಡಾಜ್ಜನನಂ । ತತ್ರೈವ ಮೋಕ್ಷಃ । ಏತತ್ ಜ್ಞಾನಂ ।

ಸರ್ವೇಂದ್ರಿಯಾಣಾಂ ನಯನಂ ಪ್ರಧಾನಂ । ಧರ್ಮವಿರುದ್ಧಾಃ ಕಾರ್ಯಾಃ । ಧರ್ಮವಿಹಿತಾ ನ 
ಕಾರ್ಯಾಃ । ಸರ್ವಂ ಶಾಂಭವೀರೂಪಂ । ಆಮ್ನಾಯಾ ನ ವಿದ್ಯಂತೇ । ಗುರುರೇಕಃ। 
ಸರ್ವೈಕ್ಯತಾಬುದ್ಧಿಮಂತೇ । ಆಮಂತ್ರಸಿದ್ಧೇಃ । ಮದಾದಿಸ್ತ್ಯಾಜ್ಯಃ । ಪ್ರಾಕಟ್ಯಂ ನ ಕುರ್ಯಾತ್ । 

ನ ಕುರ್ಯಾತ್ಪಶುಸಂಭಾಷಣಂ । ಅನ್ಯಾಯೋ ನ್ಯಾಯಃ । ನ ಗಣಯೇತ್ಕಮಪಿ ।

ಆತ್ಮರಹಸ್ಯಂ ನ ವದೇತ್ । ಶಿಷ್ಯಾಯ ವದೇತ್ । ಅಂತಃ ಶಾಕ್ತೋ ಬಹಿಃ ಶೈವಃ ಲೋಕೇ ಚ 
ವೈಷ್ಣವಃ । ಅಯಮೇವಾಚಾರಃ । ಆತ್ಮಜ್ಞಾನಾನ್ಮೋಕ್ಷಃ । ಲೋಕಾನ್ನ ನಿಂದ್ಯಾತ್ ।

ಇತ್ಯಧ್ಯಾತ್ಮಂ । ವ್ರತಂ ನ ಚರೇತ್ । ನ ತಿಷ್ಠೇನ್ನಿಯಮೇನ । ನಿಯಮಾನ್ನ ಮೋಕ್ಷಃ ।

ಕೌಲಪ್ರತಿಷ್ಠಾಂ ನ ಕುರ್ಯಾತ್ । ಸರ್ವಸಮೋ ಭವೇತ್ । ಸ ಮುಕ್ತೋ ಭವತಿ ।

ಪಠೇದೇತಾನಿ ಸೂತ್ರಾಣಿ ಪ್ರಾತರುತ್ಥಾಯ ದೇಶಿಕಃ । ಆಜ್ಞಾಸಿದ್ಧಿರ್ಭವೇತ್ತಸ್ಯ ಇತ್ಯಾಜ್ಞಾ 
ಪಾರಮೇಶ್ವರೀ । ಯಶ್ಚಾಚಾರವಿಹೀನೋಽಪಿ ಯೋ ವಾ ಪೂಜಾಂ ನ ಕುರ್ವತೇ । ಯದಿ 
ಜ್ಯೇಷ್ಠಂ ನ ಮನ್ಯೇತ ನಂದತೇ ನಂದನೇ ವನೇ ।

ಶನ್ನಃ॒  ಕೌಲಿಕಃ॒ ಶನ್ನೋ॒  ವಾರುಣೀ॒  ಶನ್ನಃ॒  ಶುದ್ಧಿಃ॒  ಶನ್ನೋಽಗ್ನಿಃ॒ ಶನ್ನಃ॒  ಸರ್ವಗಂ ಸಮಭವತು । 

ಓಂ ನಮೋ॒  ಬ್ರಹ್ಮ॑ ಣೇ ನಮಃ॑  ಪೃಥಿ॒ವ್ಯೈ ನಮೋಽದ್ ಭ್ಯೋ॒  ನಮೋಽಗ್ನಯೇ ನಮೋ 
ವಾಯವೇ ನಮೋ ಗುರುಭ್ಯಃ । ತಾಮೇ॒ ವ ಪ್ರತ್ಯಕ್ಷಂ ಸೈವಾ॑ ಸೀ । ತಾಮೇ॒ ವ ಪ್ರ॒ ತ್ಯಕ್ಷಂ॒ ತಾ ಮ 
ವಾದಿಷಂ । ಋ॒ತ ಮ ವಾ॒ ದಿಷಂ । ಸತ್ಯಮ ವಾ॒ ದಿಷಂ । ತನ್ಮಾಮಾವೀತ್ । 
ತದ್ವ॒ ಕ್ತಾರಮಾವೀದ್ । ಆವೀರ್ಮಾಂ । ಆವೀ॑ ದ್ ವಕ್ತಾರಂ  । ಓಂ ಶಾಂತಿಃ॒ ಶಾಂತಿಃ॒ ಶಾಂತಿಃ॒ ।

